SUBSIDIO LITURXICO

DOMINGO VII DE PASCUA
SOLEMNIDADE DA ASCENSION DO SENOR

XORNADA MUNDIAL E COLECTA DAS COMUNICACIONS SOCIAIS

Lecturas

- Feit 1, 1-11. Virono levantarse.

- Sal 46. Deus ascende entre aclamacions; o Sefior, ao son de trompetas.
- Ef 1, 17-23. Sentouno & sua dereita no ceo.

- Lc 24, 46-53. Mentres os bendicia, ia subindo ao ceo.

Monicion de entrada

O xoves pasado cumprironse corenta dias desde o domingo de Pascua. Durante ese tempo
XesUs resucitado atopouse cos seus, mostrandolles a verdade da Resurreccion, e
enchéndoos de alegria ao contemplar as slas mans traspasadas, pegada dun amor
apaixonado que, pasando pola morte, venceuna. Aos corenta dias o Sefior Xesus subiu ao
ceo, e é 0 que celebramos este domingo, reunidos en familia, congregados como Igrexa,
na espera do Espirito Santo. Ademais, desde fai cincuenta anos nesta solemnidade da
Ascension celebramos a Xornada Mundial das Comunicacions Sociais, un dia para
fixarnos neste tema tan importante, o de ser unha Igrexa que comunique a boa noticia de
Xesucristo. O papa Francisco invitanos a ver xuntas a comunicacién e a misericordia,
sabendo que o seu encontro é fecundo. Abrdmonos & accion do Sefior, que nesta Eucaristia
chamanos & mais alta comunicacion: a comufidn con El, o noso tnico Salvador.

Suxestions para a homilia

Cada vez utilizamos mais aparellos para a nosa vida coti. E, ainda que nolos presentan
coma se fosen cada vez mais doados de utilizar, case sempre necesitamos unhas boas
instrucions (sobre todo cando temos a partir dunha certa idade). Cando miramos ao noso
redor, como crentes, e vemos o que fai a Igrexa, ou o que se di na television, na radio, na
prensa, en Internet... do que fai a Igrexa, podemos pensar que necesitamos un “manual de
instrucions”. A Igrexa estd facendo o que ten que facer? Ou estd equivocandose? Os
catdlicos debemos aferrarnos a algunhas cuestions que non poden cambiarse ou, pola
contra, temos que pofiernos ao dia e cambiar todo segundo as circunstancias da vida?



Lucas contounos na primeira lectura que XesUs “deu instrucions aos apostolos que
escollera”. E estas instrucions non necesitan un groso volume para lerse e difundirse. Son
moi sinxelas, e 0 Sefior resumiunas cunha expresion: “ser as mifias testemufias”. Esta € a
tarefa da Igrexa. Esta é a tarefa de cada un de nés, bautizados, seguidores de Cristo. Ser as
suas testemufias significa facer o mesmo que Cristo fixo. Algo que, por certo, tamén nolo
resumiu El, cando dixo na stia Ascension: predicar “a conversion e o perdon dos pecados a
todos os pobos”.

A todos 0s pobos. A todo 0 mundo. Esa é a nosa mision: conseguir que cada persoa poida
atoparse co Sefior Xesus, facilitar este acontecemento que pode cambiar radicalmente a
vida. Somos testemufias de alguén vivo, moi vivo, que é a Vida dos homes. E a mellor
resposta, en liberdade, ao encontro con El, é a conversion. Sabendo que, pola sta banda,
espéranos a misericordia, o perdon dos pecados.

Cantas situacions de tristeza e angustia ao noso ao redor. Cantas inxustizas. Canta
escuridade nun mundo que tantas veces non mellora, sendn que vai a peor. E ao celebrar a
Ascension do Sefior pode parecernos que Cristo se desentende de nés. E non, nada diso. A
sla presenza queda garantida polo seu “representante”, 0 Pardclito que prometera, o
Espirito Santo. E un agasallo! E a stia presenza queda garantida tamén pola Igrexa, o seu
sacramento de salvacion, tamén o seu “representante”, ainda que tefia os seus defectos “os
nosos pecados”. E unha responsabilidade! E nesta dobre dimension de agasallo e
responsabilidade, de don e tarefa, vivimos nos a nosa fe.

Neste Xubileo Extraordinario da Misericordia, o papa Francisco chamanos a recordar que
“a Igrexa, unida a Cristo, encarnacion viva de Deus Misericordioso, esta chamada a vivir a
misericordia como trazo distintivo de todo o seu ser e actuar”, tal como o sinala na sta
mensaxe para esta Xornada Mundial das Comunicacions Sociais. Pero non pensemos so
nas persoas que se dedican & comunicacion na Igrexa. Non botemos baléns fora pensando
que isto é cousa dos bispos, sacerdotes, didconos, catequistas, profesores de Relixion,
guen levan o0s nosos programas diocesanos de radio, as revistas, as redes sociais... Cada un
de n6s somos comunicadores, porque a nosa fe implica “ser as suas testemufas”, as
testemunias do Sefior Xesus. Como nos di tamén o papa Francisco, “se 0 N0SO corazon e 0s
nosos xestos estan animados pola caridade, polo amor divino, a nosa comunicacion sera
portadora da forza de Deus”.

Comuniguemos a misericordia de Deus. Pero para comunicala, hai que vivila. Non s6
reflexionala, pensala, darlle voltas... non. Vivila! E ollo: non hai mellor momento para iso
que o que estamos vivindo agora mesmo: a eucaristia, a Misa. E Cristo quen nos falou na
primeira parte da nosa celebracion do domingo. E Cristo quen se nos dara, enteiro, en
persoa, sobre o altar, dentro duns minutos. Un Deus que nos quere tanto, un Deus que €
pura misericordia... e de quen podemos aprender esa misericordia. Deixémonos encher
hoxe e aqui do seu amor. Renovemos 0 noso compromiso de ser as suas testemufias, e
invoquemos ao Espirito Santo, que nos dard as forzas que necesitamos: Ven, Espirito
Santo, e enche 0s nosos corazéns, acende a nosa vida, aumenta a nosa fe, a nosa esperanza
e a nosa caridade.



Oracion dos fieis

O Sefior Xesus, resucitado e glorioso, ascendeu ao ceo entre aclamacions, ao son de
trompetas. Temos, xa que logo, un bo mediador & dereita do Pai, intercedendo por
no6s. Non se esqueceu da sua Igrexa, e por iso podemos presentarlle con confianza
as nosas suplicas e as nosas necesidades nesta solemnidade da Ascension.

- Pola Igrexa e por todos os que, cada un coa nosa vocacion particular, recibimos o
encargo de ser testemufias de Cristo, para que nos deixemos guiar por El e, fieis a esta
mision, acheguémonos con misericordia e con tenrura a todos. Roguemos ao Sefior.

- Por todos os que tefien autoridade, e polo mundo da politica e da diplomacia, para que a
sta linguaxe se inspire na misericordia, que nunca d& nada por perdido. Roguemos ao
Sefior.

- Por todos os que no mundo sofren a pobreza, a inxustiza, a marxinacion, a persecucién
ou calquera tipo de violencia; polos enfermos, os deprimidos e 0s encarcerados... para que
atopen en Xesus e na sta Igrexa a verdade que nos fai libres. Roguemos ao Sefior.

- Por todas as situacions de ruptura e de enfrontamento, para que o exercicio da
misericordia poida sanar as relacions danadas e volva levar paz e harmonia s familias e as
comunidades. Roguemos ao Sefior.

- Polos profesionais dos medios de comunicacion, para que redescubran a grandeza do seu
traballo, sexan responsables e fieis aos principios morais, e poidan facelo con liberdade e
seguridade. Roguemos ao Sefior.

- Polos medios de comunicacién da nosa Igrexa, para que sirvan para comunicar con
todos, sen excluir a ninguén, achegandose a todas as situacions con misericordia.
Roguemos ao Sefior.

- Por todos nos, especialmente polos mais pequenos das nosas comunidades e familias,
para que, como consumidores e tamén creadores dos medios de comunicacion, sexamos
criticos e honrados, creativos e crentes. Roguemos ao Sefior.

Sefior XesUs, escoita a nosa oracion, Ti que, resucitado, subiches ao ceo e estads connosco
todos os dias ata o final dos tempos, e vives e reinas polos séculos dos seculos. Amén.

Monicién final

NOs escoitamos hoxe, como o fixeron aqueles apdstolos de Xesus, as palabras dos anxos:
“Que facedes ai plantados mirando ao ceo? O mesmo XesUs que vos deixou para subir ao
ceo, volverd como o vistes marchar”. Saimos da eucaristia, que € 0 mais proximo que
temos ao ceo, e volvemos & nosa realidade, chamados a ser testemufias do Sefior Xesus.
Que con toda a nosa vida comuniquemos 0 que nos da sentido verdadeiramente.
Invoquemos todos os dias ao Espirito Santo, ata que nos volvamos a reunir, dentro dunha
semana, para celebrar a sta gran festa, Pentecostés.



